
( Cris colle o mapa e mira ao fronte, cunha man tapándose do sol ).

CRIS: (Con voz alegre) Mirade! Aquí está a igrexa de Boente!

NEREA: (Co mesmo ton) E alí ao lonxe pódese ver a fonte!

HUGO: (Ilusionado) Entremos na igrexa! Parece moi antiga!

(Entran na igrexa)

CRIS: (Facendo como que berra para o interior da igrexa) Bos días, bos días! Hai alguén?

NEREA: (Decepcionada) Parece que está vacía.

HUGO: (Impresionado e como sinalando o interior da igrexa) Mirade! Esta imaxe do Apóstolo Santiago é preciosa!

CRIS: (Mirando para a igrexa, como se vise o interior) De que  material estará feita?

NEREA: (Dubidando) Non sei... parece madeira…

HUGO: (Con moita seguridade) Non o creo... pode ser pedra..

NEREA: (Mirando para Hugo) Hugo! Quita as gafas de sol!

 HUGO: (Asombrado) Aaaaah...agora vexo ben! Tes razón, é madeira.

CRIS : (Rindo) Que despistado ! Anda, imos fóra comer un pouco.

HUGO: (Desesperado) Noooon!.... Deixei o bocata na pousada!

CRIS: (Pon os ollos en branco). Hugo!

NEREA: (Cruza os brazos) Xa estamos! Sempre igual!.

HUGO: (Con voz de escusa) É que estaba moi ocupado observando a paisaxe!

CRIS: (Ton enfadado) Pero que dis?

NEREA: Agora non veñas con contos.

HUGO: Síntoo (con voz compunxida).
(Nere e Cris danlle un trozo do seu bocata. Os tres sentan na porta da igrexa a tomalo).

NEREA: Anda.... toma un pouco do meu bocata.Mirade alá (sinala un punto ao lonxe).

CRIS: (Mirando na dirección que sinala Nerea) Eu non vexo nada máis que casas vellas.

 NEREA: (Alarmada) Alí, mirade, é un texugo!

HUGO: (Con voz temblorosa di) Co....co... como dis? Un... un... te-te-texugo?

CRIS: (Con voz triste)Si, parece un texugo. Pobre, seguramente perdeuse. Mesmo saíu do bosque para buscar comida e despois non soubo volver.

HUGO (Érguese gritando e moi indignado): Pobre!? Pobre!? Pero que dis? É o animal máis malo do mundo! Téñolle un pánico terrible!.

HUGO: (Dirixíndose ao animal) E ti que miras? Non es mais ca un becho feo.

NEREA : Meu Deus ! Está falando cun animal!
CRIS: Hugo, podes seguir mantendo unha conversa cun texugo, ou ben podes sentarte a comer civilizadamente con nós.

HUGO: (Mirando con odio ao texugo) Está ben... Pero isto non quedará así...!
CRIS: (Mirando ao lonxe e dubidando) Aqueles que veñen por ese camiño non son os nosos compañeiros de pousada?

NEREA: Si, creo que si. Eran moi simpáticos, verdade?

HUGO : (Con voz resentida) A min caíanme mal, eran moi estirados...

CRIS: (Protestando) Non eran estirados, eran xente normal ! A xente normal non esquece o bocata nin discute cun texugo !

NEREA:  Eu xa rematei o meu bocadillo! (Bocexa).

HUGO: (Con voz cansa) Canto falta de camiño?

CRIS: (Enfadada) Xa  preguntaches iso moitas veces..

NEREA: Ten paciencia, Hugo...Aínda queda moito camiño que percorrer...

HUGO: (Nervioso) Canto exactamente?

CRIS: (Encollendo os ombros) Eu que sei, Hugo...Mira que es pesado !

NEREA: Mírao  no mapa, igual aparece nalgún sitio.

HUGO: (Hugo colle o mapa e mírao durante un anaco, murmurando)  Non entendo, non entendo...!
(Logo dun anaco, Cris pregunta):

CRIS: Hugo, atopáchelo?

HUGO: (Berrando) Non!

NEREA: (Con voz enfadada) Levas aí mirando media hora e aínda non atopaches canto queda de camiño?

HUGO: É que non entendo nada deste mapa! Eu creo que o mercastes en chinés!

CRIS: (Mirando o mapa)  A ver! Non pode ser tan difícil!

(Cris colle o mapa, bótalle unha ollada e suspira)

NEREA: Que pasou?

CRIS: (Rindo) Que colleu o mapa do revés!´

NEREA: Hugo! (Rindo) Es un caso!

HUGO: Ei...!, calquera pode equivocarse!

NEREA: E ao final, canto tempo nos queda de camiño?

CRIS: (Dubidando) Pois... eu calculo que menos dunha semana. Arredor de de tres días, creo.

HUGO: (Sorprendido) Tanto?  Eu non aguanto ese tempo!

CRIS: Veña, non te desanimes!

NEREA: Iso é pouco! Seguro que o conseguimos! (Sinalando o ceo) Mira aqueles paxaros;  eles tamén teñen unha longa viaxe por diante, mais non se renden!

HUGO: (Enfadado) Eu non son un paxaro!

CRIS : Imos chegar a Santiago, xa verás!

HUGO: Vós sodes moi optimistas, seguro que nos pasa algo horrible e non chegamos!

CRIS: A ver, e que podería pasarnos?

NEREA: Temos todo o necesario: roupa adecuada, diñeiro para as pousadas, medicamentos, e teléfonos móbiles por se nos pasa algo.

HUGO: (Nervioso) Xa, pero...E se caemos nas fauces dun dragón? E se a terra se abre baixo os nosos pés? E se un monstro do río nos ataca?  E peor aínda...e se nos quedamos sen datos e neste lugar non hai Wifi?

NEREA: (Enfadada) Hugo! Deixa de imaxinar cousas terribles!

CRIS: (Berrando) Nada diso vai pasar!

HUGO: (Con ton condescendente) Está ben, continuarei o Camiño. Pero non porque me animárades,  senón porque o camiño de volta é máis longo aínda!

CRIS E NEREA: ( Á vez) Pero mira que es vago!!!

